
OFFERYNNAU STATUDOL CYMRU

Rheoliadau'r Gwasanaeth Iechyd Gwladol
(Gwasanaethau Fferyllol) (Cymru) 2013

RHAN 8
Amrywiol

Bwrdd Iechyd Lleol cartref

46.—(1) Caiff ceisydd sy'n gorff corfforaethol ac y mae'n ofynnol iddo ddarparu'r wybodaeth a
bennir yn Rhan 2 o Atodlen 1wneud cais i Fwrdd Iechyd Lleol am i'r Bwrdd Iechyd Lleol hwnnw
weithredu fel ei Fwrdd Iechyd Lleol cartref.

(2) Pan fo Bwrdd Iechyd Lleol wedi cytuno a chais a wnaed o dan baragraff (1), caiff ceisydd
y mae'n ofynnol iddo ddarparu, fel than o gais, yr wybodaeth a bennir yn Rhan 2 o Atodlen 1,
ddarparu'r wybodaeth honno i'w Fwrdd Iechyd Lleol cartref yn hytrach, a hysbysu'r Bwrdd Iechyd
Lleol y gwneir y cais iddo fod yr wybodaeth honno eisoes ym meddiant y Bwrdd Iechyd Lleol cartref.

(3) Rhaid i'r Bwrdd Iechyd Lleol cartref drosglwyddo'r wybodaeth a gaiff gan geisydd o dan
y rheoliad hwn ymlaen i unrhyw Fwrdd Iechyd Lleol y mae'r ceisydd yn gwneud cais iddo yn
ddiweddarach, a rhaid iddo wneud hynny o fewn 30 diwrnod ar 6l cael cais am yr wybodaeth honno
gan y Bwrdd Iechyd Lleol arall.

(4) Rhaid i'r ceisydd naill ai—

(a) cadarnhau wrth y Bwrdd Iechyd Lleol y gwneir y cais iddo fod yr wybodaeth yn gyfredol;
neu

(b) diweddaru'r wybodaeth drwy ei hanfon at y Bwrdd Iechyd Lleol cartref.

Cyhoeddi manylion

47.—(1) Rhaid i Fwrdd Iechyd Lleol gyhoeddi'r canlynol, ym mha bynnag ffurf y gwél yn
briodol, a rhoi copiau ohonynt ar gael yn ei swyddfeydd ar gyfer eu harchwilio—

(a) eirestr fferyllol;
(b) ei restr meddygon fferyllol;

(c) map sy'n amlinellu ffiniau unrhyw ardaloedd rheoledig a lleoliadau neilltuedig sydd wedi
eu penderfynu;

(d) manylion am unrhyw benderfyniadau a wnaed gan y Bwrdd lechyd Lleol o dan y
Rheoliadau hyn yn ystod y tair blynedd blaenorol;

(e) y telerau gwasanaethu ar gyfer fferyllwyr GIG yn Atodlen 4;
(f) y telerau gwasanaethu ar gyfer contractwyr cyfarpar GIG yn Atodlen 5;

(g) y telerau gwasanaethu ar gyfer meddygon sy'n darparu gwasanaethau fferyllol yn Atodlen
6; ac
(h) y Tariff Cyfturiau.

(2) Caiff Bwrdd Iechyd Lleol—

(a) rhoi pa bynnag rai o'r dogfennau y cyfeirir atynt ym mharagraff (1) ar gael i'w harchwilio
ym mha bynnag fannau eraill yn yr ardal y sefydlwyd y Bwrdd ar ei chyfer, fel y bo'n
ymddangos i'r Bwrdd yn gyfleus er gwybodaeth i bawb sydd a diddordeb; neu

(b) cyhoeddi, mewn mannau o'r fath yn yr ardal y sefydlwyd y Bwrdd ar ei chyfer, hysbysiad
o'r lleoedd a'r amseroedd y gellir gweld copiau o'r cyfryw ddogfennau.

(3) Rhaid i Fwrdd Iechyd Lleol anfon copi 0'i restrau fferyllol a'i restr meddygon fferyllol at
Weinidogion Cymru, y Pwyllgor Meddygol Lleol, y Pwyllgor Fferyllol Lleol, a rhaid iddo, o fewn 14
diwrnod ar 61 unrhyw newid yn y rhestrau hynny, eu hysbysu o'r newidiadau hynny, mewn ysgrifen.

Arfer yr hawl i ddewis mewn achosion penodol

48. Caniateir gwneud cais i fferyllydd GIG neu gontractwr cyfarpar GIG am wasanaethu
fferyllol—

(a) ar ran unrhyw blentyn gan y naill riant neu'r 1lall neu, yn absenoldeb y ddau riant, gan y
gwarcheidwad neu berson arall sydd a gofal o'r plentyn;

(b) ar ran unrhyw berson o dan 18 mlwydd oed sydd—

(1) yng ngofal awdurdod y'i traddodwyd i'w ofal o dan ddarpariacthau Deddf Plant
1989(1), gan berson a awdurdodwyd yn briodol gan yr awdurdod hwnnw, neu

(i1) yng ngofal sefydliad gwirfoddol, gan y sefydliad hwnnw neu berson a awdurdodwyd
yn briodol gan y sefydliad;
(c) arranunrhyw oedolyn nad oes ganddo'r gallu i wneud cais o'r fath neu i awdurdodi gwneud
cais o'r fath ar ei ran, gan berthynas, neu brif ofalwr i'r person hwnnw; neu

(d) ar ran unrhyw berson arall, gan unrhyw berson a awdurdodwyd yn briodol.

Darpariaethau trosiannol

49.—(1) Rhaid i unrhyw gais a wneir o dan Reoliadau 1992, sydd wedi ei gael gan Fwrdd Iechyd
Lleol ar neu cyn 9 Mai 2013, gael ei benderfynu yn unol & darpariaethau Rheoliadau 1992 hyd at
benderfynu'r cais hwnnw'n derfynol.

(2) Rhaid i unrhyw benderfyniad arfaethedig gan Fwrdd Iechyd Lleol o dan reoliad 9(2) o
Reoliadau 1992 (penderfynu ar ardal reoledig), sydd wedi ei hysbysu yn unol a rheoliad 9(5) o'r
Rheoliadau hynny ar neu cyn 9 Mai 2013, gael ei benderfynu yn unol 4 darpariacthau Rheoliadau
1992, hyd ei benderfynu'n derfynol.

(3) Rhaid i unrhyw apél o dan Reoliadau 1992—
(a) addaw i law Gweinidogion Cymru ar neu cyn 9 Mai 2013; neu

(b) a wneir wedi i'r Rheoliadau hyn ddod i rym, mewn perthynas & chais a benderfynwyd yn
unol a pharagraff (1), neu benderfyniad a wnaed o dan baragraff (2),

gael ei phenderfynu yn unol & darpariaecthau Rheoliadau 1992.

(4) Os bydd hawl gan berson, cyn 10 Mai 2013 neu o ganlyniad i baragraff (1) neu (3), ar sail
penderfyniad (boed yn benderfyniad gan Fwrdd Iechyd Lleol neu'n dilyn apél)—

(a) 1 gael ei gynnwys mewn rhestr fferyllol neu restr meddygon fferyllol, ond nad yw wedi
ei gynnwys yn y rhestr honno; neu

(b) 1 gael rhestru mangre mewn perthynas a'i gofnod mewn rhestr fferyllol neu restr meddygon
fferyllol, ac nad yw'r fangre wedi ei rhestru mewn perthynas a'r person,

(1) 1989 pAl.

bydd y trefniadau ar gyfer rhestru'r person hwnnw neu'r fangre honno, a'r amgylchiadau pan a'r
penderfyniad hwnnw'n ddi-rym, fel y'u pennir yn Rheoliadau 1992.

(5) Ar gyfer penderfyniad a wneir o dan baragraff (2), y weithdrefn y mae'n rhaid ei dilyn yw
honno yn rheoliad 9(8) a (9) o Reoliadau 1992.

(6) Os rhoddwyd cydsyniad rhagarweiniol o dan reoliad 14 o Reoliadau 1992 (cydsyniad
rhagarweiniol ar gyfer cynnwys person mewn rhestr fferyllol) (boed hynny yn unol 4 pharagraff
(1) neu (3) ai peidio) ac nad oedd cais wedi ei wneud o dan reoliad 15 o Reoliadau 1992 (effaith
cydsyniad rhagarweiniol) cyn y dyddiad y daeth y Rheoliadau hyn i rym, bydd rheoliad 12 (ceisiadau
am gydsyniad rhagarweiniol ac effaith cydsyniad rhagarweiniol) yn gymwys, fel pe bai'r cydsyniad
rhagarweiniol wedi ei roi o dan y rheoliad hwnnw.

(7) Pan fo paragraff (6) yn gymwys, mae rheoliad 14(5) o Reoliadau 1992 yn cymryd lle rheoliad
12(5).

(8) Os bydd penderfyniad o dan reoliad 9 o Reoliadau 1992 heb ei benderfynu'n derfynol cyn i'r
Rheoliadau hyn ddod i rym (“penderfyniad yn yr arfaeth”), rhaid i Fwrdd Iechyd Lleol ohirio ystyried
unrhyw gais a gyflwynir iddo o dan Rannau 4 neu 5 o'r Rheoliadau hyn os gallai penderfyniad
sydd yn yr arfaeth effeithio ar y cais hwnnw, hyd nes bo'r penderfyniad sydd yn yr arfacth wedi ei
benderfynu'n derfynol.

(9) At ddibenion y rheoliad hwn, rhaid peidio a thrin cais neu benderfyniad fel pe bai wedi ei
benderfynu'n derfynol cyn diwedd y cyfnod a ganiateir ar gyfer dwyn apél yn erbyn y cais neu'r
penderfyniad hwnnw, neu hyd nes penderfynir unrhyw apél o'r fath, pa un bynnag yw'r diweddaraf.

Min ddiwygiadau, diwygiadau canlyniadol a dirymiadau

50.—(1) Mae'r Rheoliadau a restrir yn Atodlen 7 wedi eu diwygio fel a bennir yn yr Atodlen.

(2) Mae'r Rheoliadau neu'r rhannau ohonynt a restrir yn Atodlen 8 wedi eu dirymu.



